
ТҮЙІНДЕМЕ. Бұл мақалада қарастырылып отырған тақырыбымыз барлық ақпараттық технологиялардың бір бірімен желі аралық өзара әрекеттесуіне мүмкіндік беретін, желілік құрылғылардың тобы - компьютерлік желі саласы бойынша мамандар дайындап, оқу процесін дамытудағы маңызды ролі бар Cisco желілік академиясының бағдарламасы туралы, сонымен қатар бұл академияның әл-Фараби атындағы ҚазҰУ-дегі жергілікті академиясы туралы болып отыр. 
ABSTRACT. This article considered the theme of all information technology network that allows interaction between each other, the network group of experts in the field of computer networking equipment, has an important role in the development of the educational process about the Cisco Networking Academy Program, as well as academic al-Farabi coffer is at the local academy.

Cisco желілік академиясы – бұл ауқымды экономика шарттарын қанағаттандыратын Интернет технологиясы аумағындағы студенттерге білім беретін, электрондық оқыту кешендік бағдарламасы. Академия бағдарламасының негізгі бағыты – жалпы қабылданған стандарттар мен шешімдерді  пайдалана отырып локальді және глобальді желілерді практикалық, теориялық жобалайтын мамандар дайындау. 
Осы күнде  жаңа технологияларды игеріп, оның  жетістіктерін пайдалана алатын мамандар санының жетіспеушілігі қазіргі кездегі үлкен мәселелердің бірі болып табылады. Бәрімізге белгілі дүние жүзіндегі озық ақпараттық технологиялар біздің елімізден табылса да, басым бөлігі шет ел мемлекеттерінен көптеп табылады. Ондай технологиялар ретінде интернет және желілік технология саласында әлемдік көшбасшы болып саналатын Cisco Systems  компаниясының желілік құрылғыларын атап айтуға болады. Cisco желілік академиясының бағдарламасы осындай желілік құрылғыларын жетік игеріп шығуға үлкен мүмкіндік жасайды. Академия толық оқу материалдарымен қамтылған және студенттерді ақпараттық технология саласында қажетті білім алумен қамтамасыз етеді.  Бағдарлама Интернет арқылы алуға болатын материалдардан, алған білімдерін бағалаушы электрондық жүйелермен, практикалық лабораториялық сабақтармен, сонымен қатар кәсіптік деңгейдегі сертификаттар алуға  дайындық курстарынан тұрады. Cisco желілік академиясы қазіргі заманға қажетті технологиялық білім берумен қамтамасыз етеді. Сабақтарды Cisco  Systems оқу орталықтарында арнайы  аттестациядан және  сынақтан өткен оқытушылар жүргізеді. 

Бұл бағдарлама – ара қашықтықтан оқыту бағдарламасы, яғни академия студенттері бүкіл жер шарының кез – келген жерінде отырып білім алу мүмкіндігі бар, яғни студент таңдаған курсын өзі қалаған кез-келген академиядан оқи алады. Бүгінгі таңда желілік академия бағдарламасы бойынша Қазақстандағы оқу орталықтарында көптеген студеттер білім алуда. Cisco желілік академиясы ашылған Қазақстандық оқу орындарын атап айта кететін болсақ Алматы Энергетика және байланыс институты(АИЭС), әл Фараби атындағы Қазақ Ұлтық Университеті (ҚазҰУ), Қ.И. Сәтбаев атындағы Қазақ Ұлттық Техникалық Университеті және тағы да басқа оқу орындарындағы саны қазіргі таңда 20-дан астам. 2008 жылдың тамыз айында Әл Фараби атындағы Қазақ Ұлтық Университетінде 2 жергілікті академия ашылды. Соның бірі «ҚазҰУ информатика кафедрасы  Желілік Академиясы»  (KazNU Infomatics Department Networking Akademy). Бұл жергілікті академия құрылуына көп уақыт болмаса да алдына қойған мақсаттары көп. Сол мақсаттарының бірі – жалпы желі бойынша білім алып, осы алған білімдерін толықтырып, болашақта осы бағытпен өзінің еңбек жолын жалғастырғысы келетін студенттерді, жас маманадарды Cisco желілік академиясы бағдарламасы бойынша оқыту, оларға қазіргі таңдағы әлем бойынша озық мемлекеттер студенттерімен қатар білім беру  болып отыр. Бұл, академия инструкторлары – 2008 жылдың сәуір айында Қазақстан бойынша ең алғашқы болып регионалдық академия дәрежесін алған Алматы Энергетика және байланыс институтындағы  желілік академиясында 2008 жылдың мамыр айынан тамыз айына дейінгі аралықта  дайындық курстарынан өтті. Осы уақыт аралығы ішінде 2 апта тәжірибелі Cisco Академиясының дайындау Орталықтарынан өткен оқытушы тренермен лабораториялық жұмыс жүргізілді. Академия өз жұмысын осы жылдың қаңтар айының аяғында бастауды жоспарлап отыр. Бұл жоспар 2008 жылдың желтоқсан айында болған кафедра мәжілісінде талқыланып, қолдау тапты. 
Академияда білім алушы студенттер ең алдымен тіркелуден өтулері қажет. Тіркелуден өткеннен кейін, өздерінің жеке құпия коды беріліп, сол арқылы академияға кіре алады. Ондағы өзіне қажетті материалдарды алып, белгіленген уақыт бойынша әрбір тарау сайын алған білімдерін тексеріп отыру үшін on-line жүйесінде тест тапсырып отырады. http://cisco.netacad.net адресі арқылы Cisco желілік академиясының web бетіне кіре аламыз. Академия инструкторлары студенттерді қосып немесе академия тізімінен алып тастауға, жаңа кластар ашуға және тағы да басқа әрекеттер орындай алады. Жоғарыда көріп отырғандай академияның әрбір студенттерге http://cisco.netacad.net адресімен сайттағы қажетті материалдарын алуға болады. Бағдарламаны толықтай бітіргеннен соң, әрбір бөлім бойынша ақырғы емтихан тапсырады да, «Cisco Желілік Сертификацияланған Кәсіпкері» (Cisco Certified Networking Professional) және «Cisco Желілік Сертификацияланған Маманы» сертификатын алуға емтихан тапсыру мүмкіндігін алады. 
Желілік академияның тағы бір айта кететін артықшылығы – желілік құрылғылармен Packet Tracer-де визуальды түрде жұмыс жасау. Packet Tracer – бұл желілік құралдарды алмастыратын  таптырмас туынды. Оның көмегімен:
· Cisco желілік құрылғылары бағыттауыштар және тағы басқа да құрылғыларын пайдаланумен виртуалды жергілікті желілер құруға 
· Cisco желілік құрылғыларының конфигурациялары мен дайын шаблондарың өте көп түрлерін алуға
· Cisco құрылғыларына командалық жол арқылы виртуалды қосылуға мүмкіндік береді.
Бағдарламада бүгінгі күнде компанияларға өте қажетті желілік мамандар дайындау және технологиялық білімдерін дамыту жолдары қарастырылған.  

Академияның барлық материалдары ағылшын, түрік, испан, қытай, үнді, неміс, кәріс, грек, португалия, араб, француз тілдерінде жазылған. 

Академияның кез-келген елдегі барлық студенттері бірдей жоғары сапалы білім алады. Ол еңбек нарығында студенттердің бәсекеге қабілеттілігін арттырады және оларға жұмысқа орналасуға кең мүмкіндік береді. Академия курстары үнемі жаңарып отырады, үнемі студенттермен білімдерін тексеріп, бағалап және олармен өзара қатынаста болады. Академия бағдарламасы бойынша білім алатын студенттерде лабораториялық сабақ кезіндегі практикалық икемдену, кәсіптік сертификациядан өтуге дайындық, басқа да академиялар бітірушілерімен байланыс жасау мүмкіншілігі сонымен қатар үлкен карьера жасауға, болашаққа жол ашуға мүмкіндіктері бар.

